
Առողջապահական կազմակերպությունների պետական բաժնեմասի դիմաց հաշվարկված շահութաբաժնի պարտավորությունները ճշգրտելու նպատակով         Հայաստանի Հանրապետության կառավարությունը   ո ր ո շ ո ւ մ   է .
          1. Հայաստանի Հանրապետության կառավարության 2006 թվականի հունիսի 22-ի «50 տոկոսից ավելի պետության սեփականություն հանդիսացող բաժնեմաս ունեցող ընկերությունների կողմից իրականացվող ծախսերի առավելագույն թույլատրելի սահմանաչափերը սահմանելու մասին» N1238-Ն որոշման 6-րդ կետի «գ» ենթակետում           «, բայց ոչ ավելի, քան համախառն եկամտի 1.0 տոկոսի չափով,»  բառերից հետո լրացնել` «իսկ Հայաստանի Հանրապետության առողջապահության նախարարության և առողջապահական կազմակերպությունների միջև կնքված պայմանագրերով հաստատված պայմանագրային գումարների փաստացի ծավալներից ավել կատարված (նույն թվում 10 տոկոս ռիսկի գոտու շրջանակներում), սակայն  կողմերի միջեւ կնքված պայմանագրերի հիմքով  պատվիրատուի կողմից չֆինանսավորվող աշխատանքների արժեքն ամբողջությամբ:» բառերը:  
          2. Սահմանել, որ 2007-2009 թվականների տարեկան արդյունքներով 50 տոկոսից ավելի պետության սեփականություն հանդիսացող բաժնեմաս ունեցող ընկերությունների կողմից` մինչև սույն որոշման 1-ին կետով կատարված փոփոխությունը  հաշվարկված և Հայաստանի Հանրապետության պետական բյուջե վճարված շահութաբաժնի գումարների  վերահաշվարկ  չի կատարվում: 
        3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Տ Ե Ղ Ե Կ Ա  Ն Ք - Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության  2006 թվականի հունիսի 22-ի     N1238-Ն որոշման մեջ լրացում կատարելու մասին» ՀՀ կառավարության որոշման նախագծի
           1. «Հայաստանի Հանրապետության կառավարության  2006 թվականի հունիսի 22-ի     N1238-Ն որոշման մեջ լրացում կատարելու մասին» ՀՀ կառավարության որոշման նախագծի ընդունումը նպատակ ունի առավել կանոնակարգված դաշտ ստեղծել Հայաստանի Հանրապետությունում առողջապահական կազմակերպությունների կողմից ՀՀ պետական բյուջե շահութաբաժինների վճարման գործընթացի համար: Հայաստանի Հանրապետությունում առողջապահական կազմակերպությունները բնակչությանը պետության կողմից երաշխավորված անվճար բժշկական օգնության և սպասարկման ծառայությունները մատուցում են ՀՀ առողջապահության նախարարության և առողջապահական կազմակերպությունների միջև կնքված պետական պատվերի ֆինանսավորման պայմանագրերի հիման վրա: Համաձայն ՀՀՀՍ 18 «Հասույթ» ստանդարտի սահմանման, հասույթը տնտեսական օգուտների համախառն ներհոսքն է և առողջապահական ընկերությունները պետպատվերի շրջանակում կատարված և չֆինանսավորված բուժծառայությունների գումարը կարող են չճանաչել հասույթ, սակայն շահութաբաժնի բազան, նաև ստուգող մարմինների կողմից, հաշվարկվում է ՀՀ կառավարության 2006 թվականի հունիսի 22-ի  N1238-Ն որոշման սահմանափակումներին համապատասխան, ՀՀ ֆինանսների և էկոնոմիկայի նախարարի 2006 թվականի նոյեմբերի 30-ի թիվ   1110-Ն հրամանով հաստատված հաշվարկի ձևով: Արդյունքում առողջապահական կազմակերպությունները սահմանված կարգով հաստատված բնակչության զգալի հատվածին մի կողմից պարտավոր են և մատուցում են պետության կողմից երաշխավորված անվճար  բուժօգնություն, դրա դիմաց պետությունից չստանալով փոխհատուցում, իսկ  մյուս կողմից պետությունը շահութաբաժին է ստանում ընկերությունների մատուցած, սակայն պետության կողմից չփոխհատուցված անվճար բուժօգնության ծավալից:

2. Հանրապետության բոլոր մարզերից և մայրաքաղաքից բազմաթիվ անգամ ահազանգելով առողջապահական կազմակերպությունները բարձրացնում են վերը նշված խնդիրը, վերջին երեք տարիներին առողջապահական կազմակերպությունների կողմից սահմանափակված բյուջեներից ավել կատարված և չֆինանսավորված գումարները կազմում են համապատասխանաբար ըստ տարիների` 2007թ.-ին  240.3 մլն դրամ, 2008թ.-ին 338.5 մլն դրամ, 2009թ.-ին 303.7 մլն դրամ (կցվում է), ինչը ըստ էության արդարացի չէ և ընկերություններին դնում է ծանր ֆինանսատնտեսական վիճակի մեջ: 
           3. «50 տոկոս և ավելի  պետության սեփականություն հանդիսացող բաժնեմաս ունեցող ընկերությունների կողմից իրականացվող որոշ ծախսերի առավելագույն թույլատրելի սահմանաչափերը սահմանելու մասին» ՀՀ կառավարության  2006 թվականի հունիսի 22-ի N1238-Ն որոշման 6-րդ կետով սահմանվում են ծախսերի թույլատրելի սահմանաչափերը և վերոհիշյալ խնդիրը կարգավորելու համար անհրաժեշտ է այդ որոշման մեջ փոփոխություն կատարել, նույն կետի «գ» ենթակետում լրացնելով` «իսկ Հայաստանի Հանրապետության առողջապահության նախարարության և առողջապահական կազմակերպությունների միջև կնքված պայմանագրերով հաստատված պայմանագրային գումարների փաստացի ծավալներից ավել կատարված (նույն թվում 10 տոկոս ռիսկի գոտու շրջանակներում), սակայն  կողմերի միջեւ կնքված պայմանագրերի հիմքով  պատվիրատուի կողմից չֆինանսավորվող աշխատանքների արժեքն ամբողջությամբ:» բառակապակցությունը:
             4. Տվյալ բնագավառում ՀՀ առողջապահության նախարարության քաղաքականությունն է նպաստել առողջապահական կազմակերպությունների զարգացմանը, խնդրո առարկա հանդիսացող պետության կողմից չֆինանսավորված գումարների մասով ազատել առողջապահական կազմակերպություններին ՀՀ պետական բյուջե շահութաբաժինների վճարումից, ստեղծելով առավել նպաստավոր իրավական դաշտ վերջիններիս զարգացման համար:
           5. Նախագծի մշակմանը ներգրավված են եղել ՀՀ առողջապահության նախարարության աշխատակազմի առողջապահության էկոնոմիկայի և հաշվապահական հաշվառման վարչությունը, ինչպես նաև տեղի են ունեցել բազմաթիվ քննարկումներ ՀՀ ֆինանսների նախարարության աշխատակազմի ներքին աուդիտի և վերահսկողության վարչության հետ, ստուգման ակտերի մասով: ՀՀ ֆինանսների նախարարությունը նույնպես համակարծիք է խնդրի լուծման առաջարկված տարբերակին:

          6. Ակընկալվող արդյունքում առողջապահական կազմակերպությունները կազատվեն պետական պատվերի պայմանագրային գումարներից ավել կատարված և  չֆինանսավորված գումարներից շահութաբաժիններ վճարելուց, ինչը վերջիններիս հանգեցնում է ֆինանսական ծանր վիճակի: ՀՀ առողջապահության նախարարությունը նպատակահարմար է գտնում «Հայաստանի Հանրապետության կառավարության 2006 թվականի հունիսի 22-ի N1238-Ն որոշման մեջ լրացում կատարելու մասին»  ՀՀ կառավարության որոշման  ընդունումը:  

«Հայաստանի Հանրապետության կառավարության  2006 թվականի հունիսի 22-ի        N1238-Ն որոշման մեջ լրացում կատարելու մասին» ՀՀ  կառավարության   որոշման  նախագծի  ընդունման  կապակցությամբ այլ իրավական ակտերում փոփոխություններ կամ լրացումներ կատարելու  անհրաժեշտության մասին
         «Հայաստանի Հանրապետության կառավարության 2006 թվականի հունիսի 22-ի N1238-Ն որոշման մեջ լրացում կատարելու մասին» ՀՀ  կառավարության  որոշման  նախագծի  ընդունման կապակցությամբ այլ իրավական ակտերում փոփոխություններ կամ լրացումներ կատարելու  անհրաժեշտություն չկա:

         Նախագծի ընդունման առնչությամբ միջազգային պայմանագրերով ստանձնած պարտավորություններ չկան:
   ՀՀ  ԱՌՈՂՋԱՊԱՀՈՒԹՅԱՆ 
    ՆԱԽԱՐԱՐ`
                                                                          Հ.ՔՈՒՇԿՅԱՆ
ՏԵՂԵԿԱՆՔ
Իրավական ակտի կիրառման դեպքում ակնկալվող արդյունքը իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

            Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում եկամուտների էական նվազեցումների մասին.
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (2011թ.) տարի 
	Հաջորդող 3 տարիները 

	
	
	2012թ.
	2013թ. 
	2014թ. 

	
	Ըստ 2011թ.-ի պետական բյուջեի  


	փոխու-թյունը 2011թ.-ի պետա-կան բյուջեի  համեմատ 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	 48.000,0 հազ. դրամ
	(48.000,0) հազ. դրամ
	(48.000,0) հազ. դրամ
	(48.000,0) հազ. դրամ
	(48.000,0) հազ. դրամ

	1.1. պետական բյուջեի եկամուտներ 
	 48.000,0 հազ. դրամ
	(48.000,0) հազ. դրամ
	(48.000,0) հազ. դրամ
	(48.000,0) հազ. դրամ
	(48.000,0) հազ. դրամ

	1.2. ՏԻՄ եկամուտներ 
	
	
	
	
	

	2. Ծախսեր
	
	
	
	
	

	2.1. պետական բյուջեի ծախսեր
	
	
	
	
	

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	 48.000,0 հազ. դրամ
	(48.000,0) հազ. դրամ
	(48.000,0) հազ. դրամ
	(48.000,0) հազ. դրամ
	(48.000,0) հազ. դրամ

	3.1. պետական բյուջե 
	 48.000,0 հազ. դրամ
	(48.000,0) հազ. դրամ
	(48.000,0) հազ. դրամ
	(48.000,0) հազ. դրամ
	(48.000,0) հազ. դրամ

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	2007-2009թթ. ՀՀ-ում պետական բաժնեմաս ունեցող առողջապահական կազմակերպությունների կողմից պետ. պատվերի շրջանակներում ավել կատարած և չֆինանսավորված գումարները կազմում են միջինը տարեկան 300 մլն. դրամ, որը ամբողջությամբ դիտարկվում է որպես եկամուտ և այս գումարի 20 տոկոսը` 60 մլն. դրամը կազմակերպությունների կողմից վճարվել է որպես շահութահարկ, իսկ մնացած 240 մլն. դրամ գումարի 20 տոկոսը` 48.0 մլն. դրամը կազմել է կազմակերպությունների կողմից ՀՀ պետական բյուջե վճարվման ենթակա շահութաբաժինների գումարը: Նույն ցուցանիշներն են ակընկալվում նաև 2012-2014թթ. համար:  

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	


Սույն կետով նախատեսված գնահատականը պարտադիր ներկայացվում է ՀՀ ֆինանսների նախարարություն` կարծիքի: 


ՆԱԽԱՐԱՐ`                                                                      Հ.ՔՈՒՇԿՅԱՆ

	
	
	Տ Ե Ղ Ե Կ Ա Ն Ք 

	
	Հայաստանի Հանրապետությունում պետական մասնակցությամբ առողջապահական կազմակերպությունների սահմանափակված բյուջեից ավել կատարված և չֆինանսավորված կատարողականների վերաբերյալ

	
	
	
	
	
	մլն. դրամ

	 
	Մարզ
	2007թ.
	2008թ.
	2009թ.

	
	
	
	
	

	1
	Երևան
	113.3
	170.2
	131.0

	2
	Արագածոտն
	25.5
	13.6
	17.2

	3
	Արարատ
	16.5
	37.6
	24.5

	4
	Արմավիր
	17.2
	14.7
	7.9

	5
	Գեղարքունիք
	14.3
	33.9
	25.3

	6
	Լոռի
	0.0
	0.0
	25.1

	7
	Կոտայք
	16.6
	10.6
	16.6

	8
	Շիրակ
	10.7
	7.3
	27.6

	9
	Սյունիք
	15.8
	40.5
	16.6

	10
	Վայոց Ձոր
	0.0
	0.0
	3.1

	11
	Տավուշ
	10.4
	10.1
	8.8

	 
	Ընդամենը
	240.3
	338.5
	303.7


Տ Ե  Ղ Ե Կ Ա Ն Ք
«Հայաստանի Հանրապետության կառավարության 2006 թվականի հունիսի 22-ի N1238-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ շահագրգիռ նախարարների առարկությունների և առաջարկությունների վերաբերյալ
	Առարկության, առաջարկության հեղինակը, գրության ստացման  ամսաթիվը, գրության համարը

	Առարկության, առաջարկության
բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարի  27.12.10թ.,  N1/7.4/10858-10   գրություն:
	1.Հայաստանի Հանրապետության կառավարության 2006 թվականի հունիսի 22-ի «50 տոկոսից ավելի պետության սեփականություն հանդիսացող բաժնեմաս ունեցող ընկերությունների կողմից իրականացվող ծախսերի առավելագույն թույլատրելի սահմանաչափերը սահմանելու մասին» N1238-Ն որոշման 6-րդ կետի «գ» ենթակետում առաջարկվող փոփոխությունը  շարադրել հետեւյալ  կերպ.

   «իսկ Հայաստանի Հանրապետության առողջապահության նախարարության և առողջապահական կազմակերպությունների միջև կնքված պայմանագրերով հաստատված պայմանագրային գումարների փաստացի ծավալներից ավել կատարված (նույն թվում 10 տոկոս ռիսկի գոտու շրջանակներում), սակայն  կողմերի միջեւ կնքված պայմանագրերի հիմքով  պատվիրատուի կողմից չֆինանսավորվող աշխատանքների արժեքն ամբողջությամբ:»:  
 2. Առաջարկում ենք որոշման նախագծում  լրացնել նոր 2-րդ կետ  հետեւյալ բովանդակությամբ.

«2. «Իրավական ակտերի մասին» Հայաստանի Հանրապետության օրենքի 78-րդ հոդվածի 4-րդ մասին համապատասխան  սահմանել, որ  2007-2009թթ տարեկան արդյունքներով 50 տոկոսից ավելի պետության սեփականություն հանդիսացող բաժնեմաս ունեցող ընկերությունների կողմից մինչեւ սույն որոշման 1-ին կետով  կատարված փոփոխությունը հաշվարկված եւ ՀՀ պետական բյուջե վճարված շահութաբաժնի գումարների  վերահաշվարկ   չի կատարվում:»:
3. Որոշման նախագծի 2-րդ կետը համարել 3-րդ կետ: Նախագծի վերնագրում «փոփոխություն» բառը փոխարինել «լրացում» բառով, քանի որ նախագծով ըստ էության լրացում  է կատարվում:

	1. Առաջարկությունն ընդունված է, որոշման նախագծում համապատասխան փոփոխությունը կատարված է:

2. Առաջարկությունն ընդունված է, որոշման նախագծում համապատասխան փոփոխությունը կատարված է:

3. Առաջարկությունն ընդունված է, որոշման նախագծում համապատասխան փոփոխությունը կատարված է:


	1. Որոշման նախագծում ՀՀ կառավարության 2006 թվականի հունիսի 22-ի «50 տոկոսից ավելի պետության սեփականություն հանդիսացող բաժնեմաս ունեցող ընկերությունների կողմից իրականացվող ծախսերի առավելագույն թույլատրելի սահմանաչափերը սահմանելու մասին» N1238-Ն որոշման 6-րդ կետի «գ» ենթակետում առաջարկվող փոփոխությունը շարադրվել է հաետևյալ կերպ.

   «իսկ Հայաստանի Հանրապետության առողջապահության նախարարության և առողջապահական կազմակերպությունների միջև կնքված պայմանագրերով հաստատված պայմանագրային գումարների փաստացի ծավալներից ավել կատարված (նույն թվում 10 տոկոս ռիսկի գոտու շրջանակներում), սակայն  կողմերի միջեւ կնքված պայմանագրերի հիմքով  պատվիրատուի կողմից չֆինանսավորվող աշխատանքների արժեքն ամբողջությամբ:»: 

2.Որոշման նախագծում 2-րդ կետով սահմանվել է ««Իրավական ակտերի մասին» Հայաստանի Հանրապետության օրենքի 78-րդ հոդվածի 4-րդ մասին համապատասխան սահմանել, որ 2007-2009 թվականների տարեկան արդյունքներով 50 տոկոսից ավելի պետության սեփականություն հանդիսացող բաժնեմաս ունեցող ընկերությունների կողմից մինչև սույն որոշման 1-ին կետով կատարված փոփոխությունը  հաշվարկված և Հայաստանի Հանրապետության պետական բյուջե վճարված շահութաբաժնի գումարների  վերահաշվարկ  չի կատարվում:» դրույթը:

3. Նախագծի 2-րդ կետը փոխվել է 3-րդ կետի և վերնագրում «փոփոխություն» բառը փոխվել է «լրացում» բառով: 
  

	ՀՀ արդարադատության նախարարի 14.02.11թ., թիվ 01/745-11 գրություն
	Որոշման նախագծի վերաբերյալ առաջարկություններ և դիտողություններ չկան:
	-
	-


        ՀՀ ԱՌՈՂՋԱՊԱՀՈՒԹՅԱՆ

             ՆԱԽԱՐԱՐ` 







                         
Հ.ՔՈՒՇԿՅԱՆ







